
Verset d’introduction 

Hymnus 
 

 

 
 
2
 Exstíngue flammas lítium, 

aufer calórem nóxium, 

confer salútem córporum 

verámque pacem córdium. 

3
Praesta, Pater piíssime, 

Patríque compar Unice, 

cum Spíritu Paráclito 

regnans per omne sæculum.  

 
 

 

 

 



Psalmus 122 

 

Ad te levávi óculos meos, *  

 qui hábitas in cælis. 

Ecce sicut óculi servórum ad manus dominórum suórum, *  

 sicut óculi ancíllæ ad manus dóminæ suæ, 

Miserére nostri, Dómine, miserére nostri, *  

 quia multum repléti sumus despectióne; 

ita óculi nostri ad Dóminum Deum nostrum, *  

 donec misereátur nostri. 

quia multum repléta est ánima nostra *  

 derisióne abundántium et despectióne superbórum. 

Glória Patri, et Fílio, *  

 et Spirítui Sancto. 

Sicut erat in princípio, et nunc et semper *  

 et in sǽcula sæculórum. Amen. 

 

Psalmus 123 

 

Nisi quia Dóminus erat in nobis, dicat nunc Israel, †  

 nisi quia Dóminus erat in nobis, *  

 cum exsúrgerent hómines in nos: 

forte vivos deglutíssent nos, *  

 cum irascerétur furor eórum in nos. 

Fórsitan aqua absorbuísset nos, †  

 torrens pertransísset ánimam nostram *  

 fórsitan pertransíssent ánimam nostram aquæ intumescéntes. 

Benedíctus Dóminus; *  

 qui non dedit nos in direptiónem déntibus eórum. 

Anima nostra sicut passer erépta est *  

 de láqueo venántium: 

láqueus contrítus est, *  

 et nos erépti sumus. 



Adiutórium nostrum in nómine Dómini, *  

 qui fecit cælum et terram. 

Glória Patri, et Fílio, *  

 et Spirítui Sancto. 

Sicut erat in princípio, et nunc et semper *  

 et in sǽcula sæculórum. Amen. 
 

Psalmus 124 
 

Qui confídunt in Dómino sicut mons Sion: *  

 non commovébitur, in ætérnum manet. 

Ierúsalem, montes in circúitu eius, †  

 et Dóminus in circúitu pópuli sui *  

 ex hoc nunc et usque in sæculum. 

Quia non requiéscet virga iniquitátis super sortem iustórum, *  

 ut non exténdant iusti ad iniquitátem manus suas. 

Bénefac, Dómine, bonis *  

 et rectis corde. 

Declinántes autem per vias pravas †  

 addúcet Dóminus cum operántibus iniquitátem. *  

 Pax super Israel! 

Glória Patri, et Fílio, *  

 et Spirítui Sancto. 

Sicut erat in princípio, et nunc et semper *  

 et in sǽcula sæculórum. Amen. 

 

 

 

 

 

 

 

 

 



 

 
Lectio brevis        (Rom 3, 21-22a) 

 

Tonus 

 
 

Nunc sine lege iustítia Dei manifestáta est, † testificáta a Lege et 

Prophétis, iustítia autem Dei per fidem Iesu Christi, * in omnes 

qui credunt. 

 

V/. Iustítiæ Dómini rectæ, lætificántes corda. 

R/. Præcéptum Dómini lúcidum, illúminans óculos. 

 



 
 

 

 

 

 

 

 

 

 

 

 

 

 

 



Oratio conclusiva 

 

Tonus 

 

 

 
 

 

 

 

 



Oremus. 

  

Dómine Iesu Christe, qui hora sexta, univérso mundo in ténebris 

constitúto, † pro redemptióne nostra crucis lignum ínnocens 

ascendísti, illam nobis lucem semper concéde, * per quam ad 

ætérnam vitam perveníre mereámur. Qui vivis et regnas in sæcula 

sæculórum.  

 

R/. Amen. 

 

 
 

V/. Dívinum auxílium máneat semper nobíscum. 

R/. Et cum frátribus nostris abséntibus. Amen. 

 

V/. Fidélium ánimæ per misericórdiam Dei requiéscant in pace.  

R/. Amen. 
 


